
Ánxela Amorín Taboada e Aser Díaz González, concelleiros do grupo municipal do BNG no concello de Coles, de acordo coa L.R.B.R.L., Lei da Administración Local de Galiza e demais disposicións concordantes a presentan para debate e aprobación, se procede, no vindeiro Pleno Municipal, a seguinte
MOCIÓN  SOBRE A DOTACIÓN DUNHA OFICIÑA DE CORREOS NO CONCELLO DE COLES
EXPOSICIÓN DE MOTIVOS
É a propia Comunidade Europea a que establece na Directiva 97/67/CE, norma legal marco no ámbito dos servicios postais que di textualmente “o obxectivo do servicio postal universal é proporcionar a todos os usuarios un fácil acceso á rede postal, ofrecendo en particular un número suficiente de puntos de acceso e condicións satisfactorias de frecuencia de recollida e distribución; que o servizo universal debe prestarse respectando a necesidade básica de garantir un funcionamento continuo e adaptarse ás necesidades dos usuarios, así como garantirlles un trato equitativo e non discriminatorio”. 

Esta Directiva é desenrolada no estado español por medio da Lei 24/1998 de 13 de xullo do Servicio Postal Universal e de Liberalización dos Servicios Postais, que no seu artigo 16 tamén di “ o operador ó que se encomenda a prestación do servizo postal universal (Correos) deberá respectar, na prestación dos servicios incluídos no ámbito daquel, os seguintes principios: 

a) Ofrecer ós usuarios e clientes que estean en condicións comparables o mesmo tratamento e prestacións idénticas.

b) Prestar o servicio, sen discriminación algunha entre os usuarios que se encontren en condicións análogas. “

Así mesmo no Convenio Colectivo de Correos establécese literalmente na súa Disposición Adicional Segunda, punto 1 “A empresa xestionará ante os concellos a cesión de locais para a prestación dos servizos que deberá realizar o persoal rural”

Chegados a este punto debemos facer mención que todos estes principios nos amparan na nosa reclamación de que Correos dote de un horario continuado para a atención ó público ós usuarios do voso concello. A tal efecto estariamos dispostos a ceder un local para que se habilitase para tal servizo. 

Consideramos tamén que ata a data Correos non ten proporcionado ós usuarios un fácil acceso á rede ó ter que se desprazar ata Ourense para buscar envíos en lista ou facer todo tipo de xestión postal.

E tampouco se lle esta a garantir un trato equitativo e non discriminatorio nin o mesmo tratamento ou prestación en condicións comparables, tal e como establece a lei, pois os usuarios do noso  concello vense discriminados negativamente con respecto a todos os demais dos concellos da periferia de Ourense, os que si dispoñen de unha ou máis horas de atención ó público diaria. Por exemplo: Amoeiro, A Peroxa, Nogueira de Ramuín, O Pereiro de Aguiar, Cea...  E de subliñar  que  a diferencia de moitos destes concellos, o de Coles caracterízase ademais por ter gañado nos derradeiros vinte anos máis de mil censados (segundo estatísticas 2.269 censados no 1981 e 3.256 no 2007) e no que se ten desenrolado unha actividade empresarial e comercial moi importante que precisan deste servicio.

Por iso solicitamos do Pleno da Corporación Municipal a adopción do seguinte

ACORDO

1. Poñer a disposición de Correos un local para que se poida prestar o servicio de atención ó público como Oficina Auxiliar no prazo de tempo máis breve posible.

2. Solicitar a Correos, por medio da súa Xefatura Provincial en Ourense, o cumprimento da lexislación vixente, dotando ao Concello de Coles dunha oficina de atención ao público. 

Coles, 3 de maio de 2010
Asdo.: 

Ánxela Amorín Taboada

Asdo.:

Aser Díaz González

